Repleksiyon sa Module 2
	Ang module 2 ay tungkol sa “Ang Mataas na gamit at tunguhin ng isip at kilos-loob”. Ang modyul na ito ay nagtatalakay tungkol sa taglay na kakayahan bilang tao upang matugunan ang hamon ng pagpapakatao.	
	Ang mga tao ay nilalang na may likas na kaalaman tungkol sa mabuti at masama. Ang tao ay may kakayahang gumawa ng kaniyang gusto. Gamit ang konsensya, nagagabayan siya sa kaniyang pagpili at pagkilos. Ang mga katangian at kakayahang ito ang nagpapaiba sa tao sa ibang nilikha ng Diyos.
	Natutunan ko na ang tao ay naiiba sa hayop dahil tayo ay nilikhang hindi tapos, hindi katulad sa hayop. May kasabihang nagsasabing “Ang tao ay ipinanganak na hindi tapos” dahil walang sinuman ang nakakaalam kung ano ang kahihinatnan ng tao mula sa kaniyang kapanganakan, o magiging sino siya sa kaniyang paglaki.
	Ang tao mismo ang kikilos sa mga bagay-bagay nagusto niyang mangyari sa kaniyang buhay at patuloy ang pagtungo sa paghahanap ng mga piraso na makakatulong upang ang kaniyang m=pagkatao ay mabubuo.
	Ayon kay Santo Tomas de Aquino, ang tao raw ay binubuo ng ispiritwal at material na kalikasan. Nakakaalam ang tao hndi dahil sa kaniyang isip kundi dahil sa kaniyang pandama.Sa pamamagitan ng paningin, pandinig, pandama, pang-amoy, at panlasa, nagkakaroon ang tao ng direktang ugnayan sa reyalidad.
	Natutunan ko na ang kaalaman ay pinalawak at inihatid sa isip upang magkaroon ito g mas malalim na kahulugan. Nangangahulugan lamang na gumagana ang isip kapag nalinang na ang pandama ng tao. Ang isip ay walang taglay na kaalaman o ideya mula sa kapanganakan ng tao.
	Natutunan ko din na ang kilos-loob ay isang makatwirang pagkagusto sapagkat ito ay naaakit sa mabuti at lumalayo sa masama. Sa hayop,anuman ang mapukaw na emosyon ay kumikilos ito ng naaayon dito. Samantalang sa tao, dahil may kamalayan at may kakayahan itong kumuha ng buod o esensiya sa mga bagay na umiiral, maaaring ang emosyon at ang kilos-loob ay magkakaroon ng magkaibang pagkilos.
	Iyan ay mga bagay na natutunan ko sa Modyul na ito. Sana ay marami rin akong matutunan sa susunod na modyul at itoy’y aking maiintindihan ng husto.

